
A’j plat kunt proaten, dan mu’j ut niet loaten

Wie spreekt hier Sallands, een dialect van de Nedersaksische taal. Dat is
ontstoan uut 't Nederduuts, de taal die in Westfalen en Nedersaksen werd

esproken.

De Historische Vereniging Wieje en
de Historische Vereniging 't Olster
Erfgood wilt samen déat dialect in ere
hol'n. Sdmen met ule. As immaterieel
erfgood.

Wie zegt: Wees d'r trots op da’j uut

De beide historische verenigingen
prebeert elke moand, umme-en-
umme, een stukkie in ut dialect te
schrieven veur de Huus an Huus
Reklamix en wenst ule alvast volle
leésplezier!

Salland komt en loat dat heuren!

Herman

(een ddggie op de Dierenambulance met Marietje en Freek)

D’ris een katte an kommen lopen bie een huus an de Portlanderdiek in Roalte.
Of wie effen wilt gaon kieken of ut beest een chip hef. De katte zit in de tuin,
vertelt de melders. Al een hele dag en nach’. Zie bint gisteraomd terugge
ekommen van vekantie, toen zat-e op ut gros en noe zit-e d’r nog net zo.
Freek trekt de leren hansen an en met een vangnet gaot wie d’'r op of. Mar,
dat is egéé nie neudig, d'r zit gien beweging in. Ut hef al een paar dagen flink
eregend en ut beest is kold en zeiknat. lej kunt em niet eens aaien, zo stroef
is zien vach. Wie pakt em op en doet em in de bench. Met een apparatie kicke
wie of de katte een chip hef. En warempelt, ut is Herman van een paar kilome-
ter wiederop.

Met dat wie inpakt um Her-
man nao huus te brengen,
stof d’r een dikke personen-
wagen aover de Portlander-
diek, rak de wegversmalling,
dok aover de gruppe an de
ziedkante van de weg, schot
zo ut weiland in en kump
door terechte met de neuze
nao de kante van de diek.
Wie schrikt d’r ammao van
en zet ut op een lopen nao
de wagen toe. As Freek op
de weg I6p, kump-e te strukelen en stoekt-e languut op de weg. Brille kapot
en gezichte en rechterhand lilluk eschaafd. Mar de keerl in de wagen kan zo
uutstappen en met zien bolide is zo te zeen ok niks an de hand. Hee dreit em
zo de dam op bie de kattenmelders en door mage wie ammao nao binnen.
Veur een pleister en veur koffie.

Die pleister wordt eplakt, de koffie laote wie veur wat ut is: Herman mut neu-
dig op huus an. Wie hebt zien personeel ebeld en dat steet ons al op te wach-
ten. Zie bint bliej dat de katte weer terugge is. Herman is al een olde keerl en
soms rak-e aorig uut koers.

Freek zien hand is nog flink dikke eworden en ok zien gezichte scheen wel
een weke lang wat blauwig deur. Met de brille kwamp ut niet meer good.
Daor mos een ander veur kommen. Mar Freek is weer as niej eworden.

Wiejes Plat deur Marietje Nijlant.

lej kunt de Historische Verenigingen in Wieje en in Olst steunen deur lid te
worden, kiek mdr ’s op de fiegeliervensters* wat dcdt kost en waj door veur
kriegt. Veur wat, heurt wat!

*websites




